
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E REZULTATIT TË VERIFIKIMIT TË PROKURORIS SË PËRGJITHSHME PËR FUNKSIONARIN PUBLIK Z.BASRI ELEZI, ANËTAR I KËSHILLIT TË BASHKISË KUKËS, NË ZBATIM TË  LIGJIT NR.138/2015 “PËR GARANTIMIN E INTEGRITETIT TË PERSONAVE QË ZGJIDHEN, EMËROHEN OSE USHTROJNË FUNKSIONE PUBLIKE”.
Komisioni Qendror i Zgjedhjeve në mbledhjen e datës 15.03.2017, me pjesëmarrjen e:

       Denar 

BIBA-


Kryetar

       Hysen

OSMANAJ-

Zv/Kryetar

       Bledar

SKËNDERI-

Anëtar

       Edlira

JORGAQI-

Anëtare

       Gëzim

VELESHNJA-

Anëtar

       Klement
ZGURI-

Anëtar
       Vera

SHTJEFNI-

Anëtare
Shqyrtoi çështjen me, 
OBJEKT: 
Për shqyrtimin e rezultatit të verifikimit të Prokurorisë së Përgjithshme për funksionarin publik Z.Basri Elezi, anëtar i Këshillit të Bashkisë Kukës, në zbatim të  ligjit nr.138/2015 “Për garantimin e integritetit të personave që zgjidhen, emërohen ose ushtrojnë funksione publike”. 
BAZË LIGJORE: 
Neni 23, pika 1, gërma a, i Ligjit nr. 10019 datë 29.12.2008  “Kodi Zgjedhor i Republikës së Shqipërisë’’, i ndryshuar; Neni  10, pika 1, gërma d, neni 14, neni 15, pika 3 i ligjit 138/2015, “Për garantimin e integritit të personave që zgjidhen, emërohen ose ushtrojnë funksione publike”; Kreu V, pika 12, 13, 14 i Vendimit të Kuvendit nr. 17/2016 “Për përcaktimin e rregullave të detajuara mbi zbatimin e ndalimeve të parashikuara në ligjin nr.138/2015, “Për garantimin e integritetit të personave që zgjidhen, emërohen ose ushtrojnë funksione publike”. 
KQZ pasi shqyrtoi dokumentacionin e paraqitur dhe dëgjoi diskutimet e të pranishmëve,
VËREN

Në zbatim të ligjit nr.138/2015 “Për garantimin e integritetit të personave që zgjidhen, emërohen ose ushtrojnë funksione publike”, KQZ është organi kompetent për administrimin, verifikimin, zbatimin e ndalimeve për zgjedhjen dhe emërimin për funksionet publike si dhe përpunimin për formularin e vetëdeklarimit për subjekte si më poshtë:
· Deputetët të Kuvendit të Shqipërisë;

· Kryeministrit apo anëtarit të Këshillit të Ministrave që nuk është deputet;

· Kryetarit të bashkisë apo këshilltarit në këshillin bashkiak.

Nga verikimi i të dhënave në Formularin e Vetëdeklarimit të z.Basri Elezi, rezulton se nuk ka dënim me vendim të formës së prerë nga autoritete gjyqësore shqiptare apo të huaja.   Gjithashtu në formularin e vetëdeklarimit nuk është paraqitur asnjë rast, ndalimi, hetimi, masë e sigurisë personale, dëbimi nga autoritetet shqiptare apo të huaja, apo ndryshim në gjeneralitete.

Drejtoria e Përgjithshme e Burgjeve me shkresën nr.2452/7 Prot, datë 13.06.2016,    bashkëlidhur ka dërguar në KQZ, Vërtetimin e Gjendjes Gjyqësore të z.Basri Elezi.                  Nga shqyrtimi i informacionit të ardhur nga Drejtoria e Përgjithshme e Gjendjes Gjyqësore rezulton se z.Basri Elezi është i dënuar me vendim gjyqësor të formës së prerë me 1 (një) vit e 6 (gjashtë) muaj burg, vendimi nr.96, datë 15.09.2000 i Gjykatës së Rrethit Gjyqësor Kukës për kryerjen e veprave penale, “Vjedhje”, dhe “fallsikim të dokumentave”, parashikuar nga neni 134, dhe neni 186 i Kodit Penal. Në bazë të nenit 69 të Kodit Penal, është rehabilituar. 

Referuar shkresës nr.2889 Prot, datë 12.07.2016 të Drejtorisë së Përgjithshme të Gjendjes Civile, ne vitin 2007 ka korrigjuar mbiemrin nga "Elezaj" ne "Elezi".

Prokurori i Përgjithshëm me shkresën nr.1083/3, datë 20.06.2016 i ka kërkuar KQZ-së verifikimin e të dhënave të deklaruar në formularin e vetëdeklarimit të z.Basri Elezi.              KQZ pas shqyrtimit të të dhënave në dokumentacionin e z.Basri Elezi  vendosi t’ja kalojë rastin për kontroll të thelluar, Prokurorisë së Përgjithshme. 
Më shkresën nr.1083/7, datë 17.02.2017, Drejtoria e Marëdhënieve Juridiksionale me Jashtë, Sektori i Verifikimit të Integritetit, ka dërguar në KQZ, vendimin e rezultatit të verifikimit për      z.Basri Elezi, me detyrë anëtar i Këshillit të Bashkisë Kukës.

KQZ, referuar nenit 15 të ligjit nr.138/2015, Vendimit nr.17/2016 të Kuvendit të Shqipërisë, është institucioni kompetent për shqyrtimin e rezultateve të verifikimit të Prokurorisë së Përgjithshme për z.Basri Elezi, dhe në zbatim të nenit 33 dhe në vijim të Kodit e Procedurave Administrative zhvilloi në seancë publike shqyrtimin adminstrativë për rezultatet e verifikimit të Prokurorisë së Përgjithëshme. 

Referuar nenit 33, 42 dhe 47 të Kodit të Procedurave Administrative KQZ thirri si palë në këtë shqyrtim administrativ, z.Basri Elezi, për të dhënë mendime dhe shpjegime për faktet dhe rrethanat e çështjes, i cili nuk u paraqit dhe pse mori dijeni rregullisht për rendin e ditës,       orën, datën dhe vendin e zhvillimit të mbledhjes.
Nga shqyrtimi i vendimit të Prokurorisë së Përgjithshme “Për rezultatet e verifikimit për funksionarin publik, z.Basri Elezi” rezulton se:

Subjekti deklarues z.Basri Elezi, ka një vendim penal të formës së prerë, caktuar me vendimin nr.96, datë 15.09.2000, të Gjykatës së Shkallës së Parë Kukës. Subjekti është dënuar për veprën penale të parashikuar nga neni 134 i Kodit Penal “Vjedhje” dhe “Fallsifikim i dokumentave” parashikuar nga neni 186 të Kodit Penal dhe në zbatim të nenit 55 të Kodit penal është dënuar me 27 muaj burgim. Në aplikim të nenit 406 të Kodit të Procedurës Penale ulet 1/3 e denimit, dhe përfundimisht dënohet me 18 muaj burg. Në aplikim të nenit 59 të Kodit Penal Gjykata ka urdhëruar pezullimin e ekzekutimit të dënimit me një afat prej 4 vitesh me kusht, që gjatë periudhës së provës të mos kryej vepër tjetër penale po aq të rëndë apo më të rëndë.         Vepra penale e kryer dhe dënimi i caktuar ndaj subjektit deklarues z.Basri Elezi përfshihet në fushën e veprimit në nenin 2, pika 1, gërma c të ligjit nr.138/2015, pasi është denuar me         (27 muaj) 2 vjet e 3 muaj burgim, bazuar kjo në faktin se sipas nenit 4 pika 9 të ligjit nr.138/2015” “Ulja e masës së dënimit për shkak gjykimi të shkurtuar apo procedure të ngjashme me të, që passjell uljen e dënimit, amnistia, depenalizimi, falja, pezullimi i dënimit, lirimi i parakohshëm me kusht apo çdo shkurtim i dënimit, në përputhje me ligjin, nuk ndikojnë në zbatimin e këtij ligji dhe nuk përllogariten në funksion të shkurtimit të afatit të dënimit,        me qëllim shkurtimin e periudhës së ndalimeve të parashikuara nga ky ligj”. 
Referuar pikës 12, dhe 13,  Kreu V i vendimit të Kuvendit 17/2016 “Për përcaktimin e rregullave të detajuara mbi zbatimin e ndalimeve të parashikuara në ligjin nr.138/2015”, KQZ me marrjen e rezultatit të verifikimit  kryen  procedurat e mëposhtëme:

I. Të shqyrtojë nëse janë evidentuar nga procesi i verifikimit të dhëna që përfshihen brenda sferës së ndalimeve të parashikuara nga neni 2 i ligjit 138/2015 "Për garantimin e integritetit të personave që zgjidhen, emërohen ose ushtrojnë funksione publike" 

Neni 2, i ligjit nr.138/2015, "Për garantimin e integritetit të personave që zgjidhen, emërohen ose ushtrojnë funksione publike", parashikon "Nuk mund të kandidojnë dhe as të zgjidhen deputetë në Kuvendin e Shqipërisë, kryetar bashkie apo këshilltar në Këshillin Bashkiak, dhe në çdo rast nuk mund të marrin një funksion me votim nga Kuvendi, përfshirë funksionin e Kryeministrit apo anëtarit të Këshillit të Ministrave, apo me votim nga këshillat bashkiakë ose të qarkut, personat të cilët janë dënuar me burgim me vendim të formës së prerë, brenda apo jashtë territorit të Republikës së Shqipërisë, për: 
a) ......
b).......

c) kryerjen e një krimi, që nuk përfshihet në shkronjat “a” dhe “b”, të kësaj pike, për të cilin janë dënuar me jo më pak se 2 vjet burgim; 

ç) për kryerjen me dashje të një krimi që nuk përfshihet në shkronjat “a” dhe “b”, të kësaj pike, dhe kur janë dënuar me jo më pak se 6 muaj burgim. 

z.Basri Elezi është dënuar për veprën penale të parashikuar nga neni 134 i Kodit Penal “Vjedhje” dhe “Fallsifikim i dokumentave” parashikuar nga neni 186 të Kodit Penal dhe në zbatim të nenit 55 të Kodit Penal është dënuar me 27 muaj burgim. 

Referuar germës c, të pikës 2, të nenit 2 të ligjit nr.138/2015, ndalimet për kandidimin, zgjedhjen apo ushtrimin e funksionit zbatohen edhe ndaj personave të cilët janë dënuar për kryerjen e një krimi, që nuk përfshihet në shkronjat “a” dhe “b”, të kësaj pike, për të cilin janë dënuar me jo më pak se 2 vjet burgim. Vepra penale e kryer dhe dënimi i caktuar ndaj subjektit deklarues z.Basri Elezi, nisur nga llogaritja e bërë nga Prokuroria e Përgjithshme për masën e dënimit, përfshihet në fushën e veprimit në nenit 2, pika 1, gërma c të ligjit nr.138/2015, 
II.  Sipas Pikës 13 Kreu V, të vendimit të Kuvendit 17/2016, nëse ekzistojnë të dhëna që përfshihen brenda sferës së ndalimeve, të parashikuara nga nenin 2 i ligjit nr.138/2015 KQZ, verifikon nëse ato përfshihen brenda periudhës së ndalimit të përcaktuar në nenin 4 të ligjit nr.138/2015.

Neni 4 i Ligjit nr.138/2015, në pikën 3 të tij përcakton se “Për personat që parashikohen nga shkronja “c”, e pikës 1, të nenit 2, të këtij ligji, ndalimi për kandidim, zgjedhje apo ushtrim të funksionit zgjat 10 vjet nga momenti i përfundimit të dënimit me burg, sipas vendimit gjyqësor të formës së prerë.......”
Referuar nenit 4, pika 3, të ligjit nr.138/2015, periudha e ndalimit për ushtrimin e funksionit për personat e dënuar për veprën penale të parashikuar nga neni 2, pika 1, gërma c, e këtij ligji, zgjat 10 vjet nga momenti i përfundimit të dënimit me burg, sipas vendimit gjyqësor të formës së prerë. Për të përllogaritur ne mënyrë të saktë periudhën e ndalimit, KQZ i kërkoi Gjykatës së Rrethit Gjyqësor Kukës, vendimin penal nr.96, datë 15.09.2000, si dhe datën kur vendimi ka marrë formë të prerë. Sipas informacionit të ardhur me shkresën nr.93, datë 02.03.2017,          të gjykatës së shkallës së parë Kukës, vendimi penal, nr.96, datë 15.09.200, ka marrë formë të prerë më datë 25.09.2000. Me vendimin gjyqësor të formës së prerë, z.Basri Elezi është dënuar me 27 muaj burg, ose 2 vjet dhe 3 muaj. Nisur nga dispozitivi i vendimit, Gjykata në aplikim të 
nenit 59 të Kodit Penal ka urdhëruar pezullimin e ekzekutimit të dënimit me një afat prej 4 vitesh me kusht, që gjatë periudhës së provës të mos kryej vepër tjetër penale po aq të rëndë apo më të rëndë, që do të thotë se subjekti nuk e ka kryer dënimin me burgim. Në këto kushte llogaritja e periudhës së ndalimit sipas nenit 4, pika 3 të ligjit nr.138/2015, do të bëhet vetëm teorikisht nisur nga masa e dënimit në vendim gjyqësor të formës së prerë datës kur vendimi ka marrë formë të prerë  peruidhës 10 vjecare të ndalimit dhe datës kur subjekti deklarues ka fituar mandatin e anëtarit të këshillit të Bashkisë Kukës. 
Referuar masës së dënimit dhe datës kur vendimi gjyqësor i denimit me burgim ka marrë formë të prerë, teorikisht dënimi me burgim duhet të përfundonte me datë 25.12.2002. Në këtë rast periudha e ndalimit të ushtrimit të funksionit, sipas nenit 4, pika 3, fillon të llogaritet nga data  25.12.2002, zgjat 10 vjet dhe përfundon me datën 25.12.2012.
Sipas nënit 10 të Kodit Zgjedhor mandati i organeve të qeverisjes vendore fillon ditën e shpalljes me vendim të KQZ-së në shkallë vendi të rezultatit përfundimtar të zgjedhjeve të rradhës dhe përfundon në të njëjtën datë të të njëjtit muaj të vitit të katërt pas datës së shpalljes së rezultatit përfundimat të zgjedhjeve. 

KQZ ka shpallur rezultatin përfundimar të zgjedhjeve në datë 10.08.2015,  me vendimin nr. 965, datë 10.08.2015 “Për shpalljen e rezultatit përfundimtar të zgjedhjeve për organet e qeverisjes vendore të vitit 2015”, si  rrjedhojë z.Basri Elezi ka marrë mandatin e anëtarit të këshillit të Bashkisë Kukës më datë 10.08.2015.  

Në këto kushte KQZ duhet të vlerësojë nëse mandati i z.Basri Elezi në datën e marrjes së tij ka qenë brenda periudhës së ndalimit të zgjedhjes apo ushtrimit të funksionit.

Referuar datë së marrjes së mandatit të këshilltarit (10.08.2015), dhe datës së përfundimit të periudhës së ndalimit të zgjedhjes apo ushtrimit të funksionit (25.12.2012), rezulton                 z.Basri Elezi e ka fituar mandatin pas përfundimit të periudhës së ndalimit të ushtrimit të funksionit. Mandati i z.Basri Elezi si anëtar i këshillit të Bashkisë Kukës është mandat i fituar në përputhje me ligjin. 
Për sa më sipër nga verifikimi i të dhënavë në fomularin e vetëdeklarimit, vërtetimit të gjendjes gjyësore, rezultatit të verifikimit të thelluar nga Prokuroria e Përgjithshme, rezulton se        z.Basri Elezi nuk është në kushtet e nenit 2, të ligjit nr.138/2015, për shpalljen e pavlefshme dhe ndërprerjen e parakohshme të mandatit.
PËR KËTO ARSYE:
Komisioni Qendror i Zgjedhjeve, bazuar në nenin 23, pika 1, gërma a, i Ligjit nr.10019           datë 29.12.2008  “Kodi Zgjedhor i Republikës së Shqipërisë’’, i ndryshuar; Neni 10, pika 1, gërma d, neni 15, pika 3 i ligjit nr.138/2015, “Për garantimin e integritet të personave që zgjidhen, emërohen ose ushtrojnë funksione publike”; Kreu V, pika 12, 13, 14 i Vendimit të Kuvendit nr.17/2016 “Për përcaktimin e rregullave të detajuara mbi zbatimin e ndalimeve të parashikuara në ligjin nr.138/2015, “Për garantimin e integritetit të personave që zgjidhen, emërohen ose ushtrojnë funksione publike”.
VENDOSI:
1. Vazhdimin e mandatit të z.Basri Elezi, me detyrë anëtar i Këshillit të Bashkisë Kukës.
2. Kundër këtij vendimi mund të bëhet ankim sipas ligjit. 

BIBA-


Kryetar

       Hysen

       Edlira

       Klement

Anëtar

       Vera

SHTJEFNI-

Anëtare

________________________________________________________________________________


Nr . 63 i vendimit         Data 15.03.2017 e vendimit     Ora 15:00 e vendimit
           Per verifikimin e deklarimeve në formularin e vetëdeklarimit të funksionarëve publik Z.Basri Elezi, anëtar i Këshillit      

            të Bashkisë Kukës, në zbatim të  ligjit nr.138/2015 “Për garantimin e integritetit të personave që zgjidhen, emërohen ose ushtrojnë funksione publike”.

